
1. Sajam tešanjske porivrede 
2. Borba za hotel ne postoji!? 
3. Prvomajski praznik 

 
 
Ukoliko želite da se prijavite za 
primanje ovog biltena možete to  
učiniti tako što ćete poslati  e-mail na 
sljedeću adresu: 
fuad.sisic@opcina-tesanj.ba             
Molimo vas da ovaj elektronski bilten 
proslijedite svim zainteresiranim u 
našoj općini. 
Ukoliko želite da objavite neke od 
vaših novosti, iskoristite elektronski 
bilten općinskog načelnika, koji je brz, 
efikasan i besplatan način 
komuniciranja sa javnošću.  
Sa zadovoljstvom očekujem vaše 
komentare, sugestije i primjedbe. 
 
 
 

Molim da ne prinatate ovaj 
sadržaj. Za svaki nepotrebno 
odštampan papir mora se bez 
potrebe oboriti drvo koje raste! 
 
 
 

 
 
 
 

 

SAJAM TEŠANJSKE PRIVREDE 
 

Inovativni i poduzetni 
 

Iako sajam tešanjske privrede još ne postiže jasan cilj, ipak se 

može kazati da je ovo značajna lokalna manifestacija dijela 

onoga što privrednici općine Tešanj danas nude na tržištu. 

Kako Sportska dvorana nije dovoljan prostor za broj 

zainteresiranih izlagača, i ove godine smo imali pomoćni 

šator, kao i prostor ispred dvorane za izlagače. U odnosu na 

prošlogodišnju manifestaciju, ove godine su primjetni bogatiji 

novi sadržaji: berza rada, tematski okrugli stolovi i 

prezentacije tokom sva tri sajamska dana. 

 
Sajmu je prisustvovalo više od sto izlagača, i iako broj 

izlagača nije veliki, ono što se moglo vidjeti ipak je 

demonstriralo sposobnost i vještine domaćih poduzetnika, 

stranih investitora, raznolikost ponude kao i vještine koju stiču 

učenici u srednjim školama. Predstaviljena je i Agencija za 

razvoj (TRA) Općine Tešanj, kao i novi alati lokalne uprave. 

Organizator se potrudio da i u nepovoljnim okolnostima održi 

izložbu, i u tome je uspio. Može se s pravom kazati da je to  

sada tradicionalni sajam. 
Komentari koji su se čuli tokom i poslije sajma bili su pozitivno 

intonirani. Ipak, treba istaći da je bilo i novih prijedloga kako bi sajam 

dobio prepoznatljivu dimenziju na širem planu. Uostalom, to je na 

otvaranju sajma istakao i sam Predsjednik Udruženja privrednika , g-

din Izudin Turkeš. Za takvo nešto je potrebno snažnije uključivanje 

lokalne uprave i samih privrednika. Prije svega, potrebno je 

organizirati jednu kompetentnu raspravu sa aspekta cilja ovakve 

manifestacije, kako u pogledu interesa lokalne zajednice tako i u 

pogledu prednosti koju bi mogli imati, kako bi se manifestacija 

dugoročno mogla uspješno razvijati. 

BORBA ZA HOTEL NE POSTOJI!? 
 

Razgovor o suštini stvari, ne o ljudima 
 

Nekada djeluje da je bolje ništa ne raditi, jer ono što se uradi naiĎe 

na osudu, iako je uvijek lakše ništa ne raditi. Manje je osuda bilo u 

vezi sa objektom hotela u Tešnju svih ovih petnaest poslijeratnih 

godina kada se na njemu nije ništa radilo, nego u ovih nekoliko 

posljednjih mjeseci kada se pokušava pokrenuti  ovaj sadržaj. Kao u 

romanu Meše Selimovića, kada Hasan i šejh-Nurudin na putu ka 

hadži-Sinanudinu susreću Ali-hodžu, pa ovaj upita Hasana da li 

pristaje na razgovor koji mu neće koristiti, a Hasan pristade uz 

pitanje o čemu ćemo razgovarati. Ali-hodža odgovori ni o čemu, a 

Hasan mu dajući do znanja da je shvatio reče: znači, o ljudima. 

Tako Meša Selimović doživljava razgovor o ljudima. Dakle,  

beskorisno je razgovarati o drugima. Mi treba da radimo najbolje 

što možemo, i na taj način bismo trebali ispuniti svoju obavezu. 

Svejedno je ljepota u očima posmatrača, a ne u onome što uradimo. 

Niko nikome ne može spriječiti da ima drugačiji stav, gledišta kao i 

da taj stav promovira u odgovarajućoj proceduri, na odgovarajući 

način. Nepotrebno je osporavati drugačiji stav i gledišta, jer bi to 

vodilo principu po kome bi neko trebao biti dobar jer je onaj drugi 

loš. Nuditi drugačije je legalno i legitimno, misliti da je to bolje nije 

grijeh, ali je štetno osporavati bilo koje rješenje bolje od postojećeg, 

samo zato što nije onako kako ja mislim da bi trebalo biti. 

Nekoliko saopćenja za javnost izmeĎu OO SDP Tešanj i Općinskog 

načelnika završilo je zajedničkim razgovorom o zgradi hotela u 

Tešnju. Općinski načelnik je primio delegaciju OO SDP Tešanj na 

čelu sa Predsjednikom Rožajcem, i kroz razgovor se pokušalo doći 

do punog razumijevanja ovog pitanja. Razgovor o problemu je 

uvijek korisniji od razgovora o ljudima. Tako je i ovaj završio 

zajedničkim stavom: hotel je potreban Tešnju, kao što je potreban i 

investitor. Naći mjeru izmeĎu onoga što lokalna zajednica želi, i 

interesa investitora je proces u kome treba tražiti najbolje moguće 

rješenje. 

Postoje projekti o kojima trebamo raspravljati krajnje odgovorno, ne 

samo sa aspekta cilja jednog projekta, nego sa širim ciljem da ovdje 

postoji pozitivan ambijent za investitore iz pozicije lokalne uprave. 

Stoga je institucionalni politički konsenzus veoma važan kako ne bi 

trošili energiju na meĎusobne odnose, jer je očigledno da nam je sva 

energija potrebna kako bi došli do najboljih mogućih rješenja za 

zajednicu u ovim okolnostima, te neke važne projekte stavili u 

životno okruženje. Nadati se da smo, bez obzira na sve teškoće i 

razlike koje su prirodne, na dobrom putu da u tome uspijemo. 

PRVOMAJSKI PRAZNIK 
 

“Vratit ćemo radnicima dostojanstvo” 
 

Demonstracije, sukobi s policijom, suzavac i vodeni topovi širom 

Evrope. Stotine hiljada radnika predvođenih sindikatima i ove su 

godine u evropskim i svjetskim prijestonicama izašle na proteste 

zahtijevajući od države poštivanje njihovih prava, socijalnu 

zaštitu, plaće i bolje uvjete za život i rad. 

U Sarajevu, ali i u drugim bh. gradovima, jučer „mrva“ 

demonstranata. Sindikalisti održali skupštinu na kojoj ih je bilo 

više nego li radnika na protestima. Reklo bi se prema mršavim 

prvomajskim protestima da su radnici zadovoljni, da privreda 

cvjeta, a fabrikama teku med i mlijeko. No, to bi, brže bolje, 

poreklo. Tako Tarik Lazović piše u svojoj kolumni 02. maja ove 

godine. 

Savez samostalnih sindikata BiH na čelu sa Ismetom Bajramović 

je pozvao radnike da 01. maja izaĎu na proteste u svim većim 

gradovima u BiH. U Sarajevu je Ismet Bajramović kazao da će 

vratiti radnicima dostojanstvo, da neće više šutjeti i trpiti. 

Istakao je da mogu  razgovarati, pregovarati, ali i da će i 

postavljati ultimatume, protestovati. Zatim je zaprijetio Vladi da 

dolazi 3. oktobar. 

Sve skupa se doima samo kao odraz našeg stanja, naše 

stvarnosti, bezidejnosti i nemoći. Sve se svodi na optužbe i 

prijetnje. Umjesto jednog istrajnog djelovanja, polazeći od 

stvarnog stanja ma kakvo ono bilo, postavljanja dugoročnih 

ciljeva kroz zajednički rad sa Vladom na njihovom dostizanju, i 

to ne samo u jednom  mandatu i bez obzira na političku 

stranačku strukturu Vlade, parole su i dalje temelj revolucije. 

Čudo se neće desiti, bez obzira na 03. oktobar. Desiće se izbori, 

prijetio neko njima ili ne, ljudi će glasati, i dobićemo novu vlast. 

To neće samo po sebi promijeniti našu stvarnost. Samo 

partnerski odnos rukovodstva sindikata, poslodavaca i vlade na 

fer osnovi i sa dugoročnim ciljevima koji će se realizirati na 

godišnjem nivou, korak po korak, područje po područje. I sa 

takvim pristupom neće biti lahko, ali je to put ka boljem. 

Dodvoravati se radnicima parolama, nije ništa drugo nego 

dodvoravanje političara graĎanima tokom kampanje ili 

donošenjem nekih nerealnih zakonskih rješenja, a to neće riješiti 

ništa osim što će donijeti nova razočarenja. Prije ili kasnije. 

Stoga ne čudi da radnici u večem broju nisu izašli na proteste, 

kao što vjerovatno ni graĎani neće izaći na izbore u nekom 

većem broju. 

 

 

 

 

ČESTITKE 
 

 
 

PRAZNIK RADA 

01. MAJ 
 

 

 

 

 

 

 

 

 

 

tešanj 

je meni 

jedna vrlovrlo mala scena 

mes cijele jedne bosne 

haiku grad levhali veduta 

brand za neki veći i ljepši svijet 

i za bolju i duševniju mekšu 

okolicu… 

Tahir Mujičić 

 Općinski načelnik 

Fuad Šišić 

 


